
ХУЛОСАИ 
комиссияи экспертии шурои диссертатсионии бВ.КОА-020-и назди 
Донишгоҳи миллии Тоҷикистон оид ба диссертатсияи Шарифзода 
Боймурод Бобопур дар мавзуи “Хоқонӣ ва таҳаввули қасида дар 
адабиёти форсии тоҷикӣ (асрҳри Х-ХШ)” барои дарёфти дараҷаи илмии 
доктори илми филология аз руйи ихтисоси 10.01.01 - Адабиёти тоҷик; 
равобити адабӣ

Диссертатсияи Шарифзода Боймурод Бобопур ба таҳқиқи мақоми 

Хоқонии Шарвонӣ дар таҳаввули жанри қасида дар адабиёти форсии 
тоҷикии асрҳои Х-ХШ бахшида шудааст. Муҳаққиқ дуруст қайд 
менамояд, ки мушаххас намудани мақому мартабаи Хоқонӣ дар таърихи 
таҳаввули қасида яке аз масоили баҳсталаби илми адабиётшиносӣ 

мебошад, зеро аз рӯйи натиҷаи таҳқиқоти аксари муҳаққиқон қасоиди 
Анварӣ нуқтаи олии инкишофи ин жанр ба ҳисоб меравад. Дар сурате, 

ки Анварӣ бештар дар қаламрави мадҳ ва маддоҳӣ шуҳрат пайдо 
намудааст, навовариҳои Хоқонӣ бошад ҳамаи ҷанбаҳои мундариҷавӣ ва 

шаклии қасидаро фаро гирифтааст.

Дар диссертатсия Шарифзода Б.Б. бори аввал фазилатҳои 
суханварии Хоқонии Шарвонӣ дар заминаи таҳаввули қасидаи адабиёти 

асримиёнагии форсу тоҷик ба риштаи таҳқиқ кашида шуда, мақому 
мартабаи суханварӣ ва навовариҳои ин шоири мумтози адабиёти садаи 
дувоздаҳуми мелодӣ дар олами эҷод бо овардани мисолҳои мушаххас 

собит гардидааст.
Дар баробари таъйин намудани нақши Хоқонӣ дар таҳаввули 

қасида таҳқиқи мазкур боз аз он ҷиҳат арзиши илмӣ дорад, ки 
диссертант масъалаи бозофаринии илмии зиндагии шоирро ба миён 

гузошта, масъалаҳои зиёдеро перомуни рӯзгор ва осори ӯ ба риштаи 
таҳқиқ дароварда, сайри таҳаввули қасида аз ибтидо то садаи сездаҳум 
дар заминаи сабкшиносии шеър бо зикри мушахассоти ҳунарии 

бузургтарин қасидасароёнро мавриди пажӯҳиш қарор додааст.

Навгониҳои таҳқиқ, пеш аз ҳама, дар он зоҳир мегардад, ки бори 

аввал дар илми адабиётшиносии тоҷик ба таври густарда мақоми 

Хоқонии Шарвонӣ дар таҳаввули жанри қасида ба риштаи таҳқиқ 

кашида шудааст. Ҳамчунин, бори аввал рӯзгор ва осори шоир дар 

заминаи таҳқиқи ихтилофи назарҳо, вижагиҳои жанри ғазал дар осори ӯ 
ва интисоби маснавии “Хатм-ул-ғароиб” мавриди пажӯҳиши илмӣ қарор 

гирифтааст.

Диссертатсия ба талаботи банди 31-33-и Тартиби додани дараҷаҳои 

илмӣ, ки бо Қарори Ҳукумати Ҷумҳурии Тоҷикистон аз 30-юми июни 

соли 2021, таҳти №267 тасдиқ шудааст, мувофиқ мебошад. Диссертатсия 

аз тарафи муаллиф мустақилона навишта шуда, дорои мазмун ва 

мантиқи ягонаи дохилӣ мебошад. Натиҷа ва нуктаҳои илмии барои 

ҳимоя пешниҳодшуда саҳми шахсии муаллифи диссертатсияро нишон 

медиҳанд.

Мавзуъ ва мазмуни таҳқиқи диссертатсионӣ бо шиносномаи 

ихтисоси 10.01.01 - Адабиёти тоҷик; равобити адабӣ мувофиқ мебошад.

Натиҷаҳои асосӣ, хулосаҳои таҳқиқ ва тавсияҳои муаллиф дар 38 

мақола, ки аз онҳо 18 мақола дар маҷаллаҳои илмии тақризшавандаи 

Комиссияи олии аттестатсионии назди Президенти Ҷумҳурии 

Тоҷикистон ба табъ расидаанд, инъикос ёфта, бо мазмун ва мавзуи 

диссертатсия бевосита алоқаманд мебошанд. Автореферати диссертатсия 

ва мақолаҳои нашркардаи унвонҷӯ фарогири мазмуну муҳтавои 

диссертатсия мебошанд. Маколаҳои илмии интишорёфтаи муаллиф ва 

теъдоди маводи чопшуда ба талаботи бандҳои 34 ва 35-и Тартиби 

додани дараҷаҳои илмӣ мувофиқат менамоянд.

Дар диссертатсияи Шарифзода Боймурод Бобопур истифодаи 
мавод бидуни ишора ба муаллиф ё маъхаз ба назар намерасад. Ин аз

риоя шудани банди 37-и Тартиби додани дараҷаҳои илми гувоҳи 

медиҳад.

Дар хулосаи диссертатсия дастовардҳои таҳқиқ ва моҳияти 
масъалаҳои меҳварӣ зикр ёфта, дурнамои мавзуи кори диссертатсионӣ 
таъйин шудааст. Аҳаммияти таҳқиқ, навгониҳои илмии диссертатсия ва 
арзиши амалии онро ба назар гирифта, комиссияи экспертӣ ба чунин 

хулоса омад, ки диссертатсияи доктории Шарифзода Боймурод Бобопур 
дар мавзуи “Хоқонӣ ва таҳаввули қасида дар адабиёти форсии тоҷикӣ 
(асрҳои Х-ХШ)” кори таҳқиқии анҷомёфта буда, ба талаботи Комиссияи 

олии аттестатсионии назди Президенти Ҷумҳурии Тоҷикистон ҷавобгӯ 
мебошад ва онро барои дарёфти дараҷаи илмии доктори илми 
филология аз рӯйи ихтисоси 10.01.01 - Адабиёти тоҷик; равобити адабӣ 

ба ҳимоя пешниҳод кардан мумкин аст.
Комиссияи экспертӣ дар асоси банди 60-и Тартиби додани 

дараҷаҳои илмӣ пешниҳод менамояд:

1. Диссертатсияи Шарифзода Боймурод Бобопур дар мавзуи 

“Хоқонӣ ва таҳаввули қасида дар адабиёти форсии тоҷикӣ (асрҳои X- 

XIII)” барои дарёфти дараҷаи илмии доктори илми филология аз рӯйи 

ихтисоси 10.01.01 - Адабиёти тоҷик; равобити адабӣ дар ҷаласаи шурои 

диссертатсионии 6Э.КОА-020-И назди Донишгоҳи миллии Тоҷикистон 

тариқи овоздиҳии ошкоро ба ҳимоя қабул карда шавад.

2. Комиссияи экспертӣ муҳаққиқони зеринро, ки корҳои илмӣ- 
таҳқиқиашон ба ихтисоси 10.01.01 - Адабиёти тоҷик; равобити адабӣ 
мувофиқат доранд, ба ҳайси муқарризони расмӣ пешниҳод менамояд: 

- Салимӣ Носирҷон Юсуфзода - доктори илми филология, профессор, 
академики Академияи миллии илмҳои 
Ҷумҳурии Тоҷикистон, узви Комиссияи 
марказии интихобот ва раъйпурсии

Ҷумҳурии Тоҷикистон;

- Тағоймуродов Рустам Х,акимович - доктори илми филология, 

профессори кафедраи адабиёти тоҷики 
МДТ «Донишгоҳи давлатии Бохтар ба 
номи Носири Хусрав»;

- Қаландариён Ҳоким Сафар - доктори илми филология, 
профессор, директори Институти 
илмҳои гуманитарии ба номи Баҳодур 
Искандарови АМИТ.

3. Ба сифати муассисаи пешбар Донишгоҳи давлатии омӯзгории

Тоҷикистон ба номи Садриддин Айнӣ пешниҳод мешавад.

4. Барои гузоштани эълони ҳимоя, матни диссертатсия ва 
автореферати он дар сомонаҳои Донишгоҳи миллии Тоҷикистон ва 

Комиссияи олии аттестатсионии назди Президенти Ҷумҳурии

Тоҷикистон иҷозат дода шавад.

5. Барои чопи автореферат бо ҳуқуқи дастнавис ва ирсол гардидани 

он ба суроғаҳои таъйиншуда иҷозат дода шавад.

